[image: image1.jpg]



وتاری

 نوێنه‌ری تایبه‌تی سكرتێری گشتیی نه‌ته‌وه‌ یه‌كگرتووه‌كان بۆ عیراق ئاد مێلكه‌رت 

له‌ كردنه‌وه‌ی 

كۆنفرانسی پلانی نیشتمانی  كار سه‌باره‌ت به‌ مافه‌كانی مرۆڤ

به‌غداد، ٥ی  حوزه‌یرانی ٢٠١١

به‌ڕێز جه‌نابی سه‌ره‌ك وه‌زیران  نوری مالیكی و به‌ڕێز وه‌زیری مافه‌كانی مرۆڤ ئه‌لسودانی و میوانه‌ به‌ڕێزه‌كان ، خوشكان و برایان......

مه‌به‌ست له‌م كۆنفرانسه، كه‌ رووداوێكی بێوێنه‌یه‌ بۆ گه‌شه‌پێدان و پاراستنی مافه‌كانی مرۆڤ له‌ عیراقدا، ‌ تاوتوێكردنی "پلانی نیشتمانی كاری مافه‌كانی مرۆڤ"ه. ئه‌م یه‌كه‌م جاریشه‌ كه‌ نوێنه‌رانی گشت چین و توێژه‌كانی كۆمه‌ڵگای عیراقی – حكومه‌تی عیراق و سیسته‌می داد و ئه‌ندامانی كۆمه‌ڵگه‌ی مه‌ده‌نی و ئه‌كادیمیان و خه‌ڵكی ساده‌ی عیراق له‌ پیاو و ژن- ئه‌وها كۆببنه‌وه‌ بۆ ئه‌وه‌ی به‌ یه‌كه‌وه‌ پرسه‌ سه‌ره‌كییه‌كانی مافه‌كانی مرۆڤ له‌ وڵاتدا تاوتوێ بكه‌ن و له‌ سه‌ر ئاراسته‌ی كارێكیش رێك بكه‌ون بۆ ئاوڕدانه‌وه‌ له‌م پرسانه‌ له‌ چه‌ند ساڵی دادێت. 

 ‌ 
گه‌شه‌پێدان و جێبه‌جێكردنی "پلانی نیشتمانی كاری مافه‌كانی مرۆڤ" یه‌كێك بوو له‌و ١٣٥ راسپارده‌یه‌ی كه‌ له‌لایه‌ن "پێداچوونه‌وه‌ی جیهانیی ده‌وریی پابه‌ندی عیراق بۆ مافه‌كانی مرۆڤی ئه‌نجومه‌نی مافی مرۆڤ ژنێڤه‌وه‌ له‌ شوباتی  ٢٠١٠ پێشكه‌ش كرابوون و له‌لایه‌ن عیراقیشه‌و په‌سند كرابوون.  
نێرده‌ی نه‌ته‌وه‌ یه‌كگرتووه‌كان بو هاوكاریكردنی عیراق (یونامی) و نوسینگه‌ی كۆمیسیاری مافه‌كانی مرۆڤیش، به‌هاوبه‌شكاری له‌گه‌ڵ رێكخراوی یونۆپس و به‌ دارایی یه‌كییه‌تی ئه‌وروپا و حكومه‌تی فنله‌ندا له‌ ریگه‌ی رێكخراوی (یۆ ئین دی پی)یه‌وه‌، له‌ ته‌واوی پێداچوونه‌وه‌ی جیهانیی ده‌وری"یشدا به‌پێشكه‌شكردنی یارمه‌تیی ته‌كنیكی به‌هاوكاریی حكومه‌تی عیراق و ئه‌ندامانی كۆمه‌ڵگه‌ی مه‌ده‌نی به‌شداربووه. 

زۆر جار ده‌وترێت كه‌ مافه‌كانی مرۆڤ جیهانی و سه‌ربه‌خۆن و هه‌رگیز نه‌ دابه‌ش ده‌كرێن و نه‌ له‌ مرۆڤیش جیا  ده‌كرێنه‌وه‌. ‌. ئه‌مه‌ش پێویسته‌ له‌ هه‌موو كات و شوێنێك و له‌ لایه‌ن هه‌موو كه‌سێكه‌وه‌ هه‌میشه‌ بوترێته‌وه. مافه‌كانی مرۆڤ منه‌تی هیچ حكومه‌تێك  یان پاشایه‌ك نییه و هه‌روه‌ك چۆن به‌ندیش نییه‌ به‌ ئاره‌زوی په‌رله‌مانه‌كانه‌وه‌. به‌ڵكوو مافه‌كانی مرۆڤ به‌شێكی جیانه‌كراوه‌ن له‌ ئێمه‌ی‌ مرۆڤ، چ ژن چ پیاو، له‌ هه‌ر ره‌گه‌ز و شوێن و ره‌نگ و ئاین و زمان و دۆخێكدا بێت. ئێمه‌ هه‌موومان به‌ شێوه‌یه‌كی یه‌كسان و  به‌ بێ هیچ جیاوازییه‌ك مافه‌كانی مرۆڤمان پێدراوه‌. 

هه‌ر به‌ هه‌مان شێوه‌ش مافه‌كانی مرۆڤ ناتوانرێت پارچه‌ پارچه‌ بكرێن، واته‌  نه‌مانی یه‌ك ماف كار ده‌كاته‌ سه‌ر ئه‌وانی تر و هه‌روه‌ك چۆن گه‌شه‌پێدانی هه‌ر یه‌كێكیشیان ده‌بێته‌ مایه‌ی ئاسانكاری بۆ به‌ره‌وه‌پێشبردنی ئه‌وانی تر جا چ سیاسی بن و چ مه‌ده‌نی وه‌ك مافی ژیان و یه‌كسانی به‌رده‌م یاسا و ئازادیی راده‌ربڕین و مافه‌ كه‌لتووری و كۆمه‌ڵایه‌تی و ئابورییه‌كان وه‌ك مافی كاركردن و ئاسایشی كۆمه‌ڵایه‌تی و خزمه‌تی ته‌ندروستی و فێركردن. مافه‌كان ده‌كرێت ده‌سته‌جه‌معی بن وه‌ك مافی گه‌شه‌پێدان و چاره‌ی خۆ نووسین. 

مافه‌كانی مرۆڤ له‌ پابه‌ندی به‌ده‌ر نین. حكومه‌ته‌كان پابه‌ندن له‌ دڵنیابوون له‌وه‌ی كه‌ مافی گشت هاوڵاتیان به‌ بێ جیاوازی پارێزراوه‌ و رێزی لێگیراوه‌. هه‌روه‌ك چۆن رووداوه‌كانی ئه‌مدواییه‌ی باكوری ئه‌فریقا و رۆژهه‌ڵاتی ناوه‌ڕاست ئه‌وه‌یان  نیشاندا كه‌ ئه‌گه‌ر حكومه‌ته‌كان سه‌ركوتی هاوڵاتیانی خۆیان بكه‌ن ئه‌وه‌ خۆیان تووشی مه‌ترسی ده‌كه‌ن. ئه‌م رووداوانه‌ وانه‌ كۆنه‌كانی مێژوویان وه‌بیر ئێمه‌ هێنایه‌وه‌ له‌وه‌ی ‌ كه‌ چه‌نده‌ حكومه‌ت پێشێلی مافه‌ سه‌ره‌تاییه‌كان بكات ئه‌وه‌ ئه‌وه‌نده‌ خه‌ڵكیش له‌ داواكانیا شێلگیر تر ده‌بن.   
له‌م ده‌یانه‌ی رابردووشدا، عیراق به‌ توندی به‌ده‌ست رژێمی پێشوو و شه‌ڕ و داگیركردنه‌وه‌ ناڵاندوویه‌تی. ملیۆن عیراقی به‌ شێوه‌یه‌ك له‌ شێوه‌كان مافه‌كانی مرۆڤیان له‌ كیس چووه‌. تێچوون و ئه‌شكه‌نجه‌ و ره‌فتاری ناشیرین و نه‌بوونی خزمه‌تی ته‌ندروستی و په‌روه‌رده‌و و خانوبه‌ره‌ و هه‌لی ئابووری و قورسی خۆژیاندن به‌شێكی كه‌من له‌و ناخۆشییانه‌ی كه‌ تووشی خه‌ڵكی عیراق بوون. 
هه‌موو خه‌ڵكی به‌دوای ئاشتیدا وێڵن‌ بۆ ئه‌وه‌ی مافه‌ مرۆڤ بنه‌ڕه‌تییه‌كانیان بپارێزرێت و رێزیان لێ بگیرێت. ئه‌مه‌ش هۆكاری ئه‌و خۆپێشاندانانه‌ بوو كه‌ له‌م چه‌ند مانگه‌ی دواییدا و له‌ چه‌ندان شوێنی عیراق سه‌ریان هه‌ڵدا. عیراق یه‌كه‌م وڵات بوو له‌ ناوچه‌كه‌ كه‌ ده‌ست به‌ دیموكراسی بكات وه‌ك رێگه‌یه‌ك‌ بۆ دابینكردنی ئاینده‌یه‌كی پرشه‌نگدارتر بۆ خه‌ڵكه‌كه‌ی. به‌ده‌ستهێنانی گه‌شه‌كردنی زیاتر له‌م رێگه‌یه‌ بۆ هه‌مووان گرنگییه‌كی زۆری هه‌یه‌. هه‌ر بۆیه‌ پێویسته‌ وه‌ڵامی داوا ره‌واكانی خه‌ڵك بدرێته‌وه‌ بۆ دڵنیابوون له‌وه‌ی مافه‌كانیان پارێزراون‌ و رێزیان به‌ بێ جیاوازی لێگیراوه‌. هه‌روه‌ك چۆن دابینكردنی كه‌شی رای ئازدایش له‌ چوارچێوه‌ی به‌رپرسیاری و پرۆسه‌ی پێویستدا گرنگه‌. ئه‌مه‌ش هه‌نگاوێكی گرنگه‌ دوای ئه‌وه‌ی كه‌ زۆربه‌ی عیراقییه‌كان مافی سیاسیی خۆیان به‌ده‌ست هێنا له‌ سه‌به‌رستانه‌ و دادپه‌روه‌رانه‌ هه‌ڵبژاردنی ئه‌نجومه‌نی نوێنه‌ران و دروستكردنی حكومه‌تدا. 
بۆیه‌ ئێمه‌ ده‌ستخۆشی له‌ پابه‌ندیی حكومه‌تی عیراق ده‌كه‌ین بۆ ده‌ستكردن به‌ ئاماده‌كارییه‌كان بۆ پلانی نیشتمانی كاری مافه‌كانی مرۆڤ. ئه‌مه‌ش ئاماژه‌یه‌ بۆ چاكسازیی داموده‌زگایی و سیاسه‌تی له‌ بواره‌ سه‌ره‌كییه‌كانی مافه‌كانی مرۆڤ به‌ راوێژكردن له‌گه‌ڵ كۆمه‌ڵگه‌ی مه‌ده‌نیی عیراقی. له‌م قۆناغه‌شدا، وا پێشبینی ده‌كرێت كه‌ راسپارده‌ سه‌ره‌كییه‌كانی مافه‌كانی مرۆڤ كه‌ به‌ كۆڕای پشكداران په‌سند كراوون بخرێنه‌ روو بۆ ئه‌وه‌ی ببنه‌ نه‌خشه‌رێگایه‌ك بۆ به‌هێزكردنی داهاتوو و پاراستنی مافه‌كانی مرۆڤی هه‌موو خه‌ڵكی عیراق. 
به‌ستنی ئه‌م كۆنفرانسه‌ش سه‌باره‌ت به‌ ره‌شنوسی پلانی نیشتمانیی كار ئاماژه‌یه‌كه‌ بۆ به‌ته‌نگه‌وه‌بوونی حكومه‌تی بۆ ئاوڕدانه‌وه‌ له‌و پرسانه‌ی كه‌ له‌ عیراقدا تووشی پاراستنی مافه‌كانی مرۆڤ ده‌بنه‌وه‌ و هه‌روه‌ك چۆن هه‌لێكیشه‌ بۆ چه‌ندان عیراقی كه‌ دڵنیابن له‌وه‌ی كه‌ ده‌نگیان بیستراوه‌. ئه‌مه‌ش یارمه‌تییه‌كی گه‌وره‌یه‌ بۆ "كۆمیسیۆن سه‌ربه‌خۆی مافه‌كانی مرۆڤ" كه‌ ئێمه‌ به‌ هیواین به‌م زووانه‌ دروست بكرێت و كاری گرنگی خۆی ده‌ست پێ بكات. 
من هیوای سه‌ركه‌وتنتان بۆ ده‌خوازم له‌ هه‌وڵه‌كانتان له‌م ٣ رۆژه‌ی ئه‌م كۆنفرانسه‌ راوێژكارییه‌ و له‌ پشتگیریی نه‌ته‌وه‌ یه‌كگرتووه‌كانیش دڵنیاتان ده‌كه‌مه‌وه. ‌ 

